    ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈԻԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
հուլիսի 2010 թվականի No Ն
   ՄԻՋԱԶԳԱՅԻՆ ԶԱՐԳԱՑՄԱՆ ԸՆԿԵՐԱԿՑՈՒԹՅԱՆ ՄԻՋՈՑՆԵՐՈՎ ՖԻՆԱՆՍԱՎՈՐՎՈՂ ԴԱՏԱԻՐԱՎԱԿԱՆ ԲԱՐԵՓՈԽՈՒՄՆԵՐ ԵՐԿՐՈՐԴ ԾՐԱԳՐԻ ՇՐՋԱՆԱԿՆԵՐՈՒՄ  ԻՐԱԿԱՆԱՑՎԱԾ ՄՐՑՈՒՅԹՆԵՐԻ ԱՐԴՅՈՒՆՔՆԵՐԸ  ՀԱՍՏԱՏԵԼՈՒ ՄԱՍԻՆ
Հայաստանի Հանրապետության կառավարության 1999 թվականի դեկտեմբերի 22-ի No 765 որոշման 1-ին կետի «բե ենթակետով հաստատված կանոնադրության 23-ին կետին համապատասխան` Հայաստանի Հանրապետության կառավարությունը որոշում  է.

1. Հաստատել Միջազգային զարգացման ընկերակցության միջոցներով ֆինանսավորվող դատաիրավական բարեփոխումներ երկրորդ ծրագրի շրջանակներում Հայաստանի Հանրապետության Արարատի և Վայոց Ձոր մարզերի ընդհանուր իրավասության դատարանի Եղեգնաձոր քաղաքի նստավայրի նոր շենքի (պայմանագիր No JR2/W2/011) կառուցման աշխատանքների կատարման համար 2010 թվականի մարտի 30-ին անցկացված ու Հայաստանի Հանրապետության արդարադատության նախարարության դատաիրավական բարեփոխումների ծրագրի կառավարման խորհրդի կողմից 2010 թվականի ապրիլի 10-ին հաստատված մրցույթի արդյունքները` մրցույթի հաղթող ճանաչելով «Արարատշինե բաց բաժնետիրական ընկերությանը (պայմանագրային գինը` 408,772,959 ՀՀ դրամ, ներառյալ ավելացված արժեքի հարկը)։
2.  Հաստատել Միջազգային զարգացման ընկերակցության միջոցներով ֆինանսավորվող դատաիրավական բարեփոխումներ երկրորդ ծրագրի շրջանակներում Հայաստանի Հանրապետության արդարադատության ակադեմիայի նոր շենքային համալիրի (պայմանագիր No JR2/W3/001)  կառուցման աշխատանքների կատարման համար 2010 թվականի մարտի 30-ին անցկացված ու Հայաստանի Հանրապետության արդարադատության նախարարության դատաիրավական բարեփոխումների ծրագրի կառավարման խորհրդի կողմից 2010 թվականի ապրիլի 10-ին հաստատված մրցույթի արդյունքները` մրցույթի հաղթող ճանաչելով «Ախուրյանի Կոոպշինե սահմանափակ պատասխանատվությամբ ընկերությանը (պայմանագրային գինը` 769,244,851 ՀՀ դրամ, ներառյալ ավելացված արժեքի հարկը)։
 3. Սույն որոշումն ուժի մեջ է մտնում պաշտոնական հրապարակմանը հաջորդող     օրվանից։
  ՀԻՄՆԱՎՈՐՈՒՄ 

«ՄԻՋԱԶԳԱՅԻՆ ԶԱՐԳԱՑՄԱՆ ԸՆԿԵՐԱԿՑՈՒԹՅԱՆ ՄԻՋՈՑՆԵՐՈՎ ՖԻՆԱՆՍԱՎՈՐՎՈՂ ԴԱՏԱԻՐԱՎԱԿԱՆ ԲԱՐԵՓՈԽՈՒՄՆԵՐ ԵՐԿՐՈՐԴ ԾՐԱԳՐԻ ՇՐՋԱՆԱԿՆԵՐՈՒՄ  ԻՐԱԿԱՆԱՑՎԱԾ ՄՐՑՈՒՅԹՆԵՐԻ ԱՐԴՅՈՒՆՔՆԵՐԸ  ՀԱՍՏԱՏԵԼՈՒ ՄԱՍԻՆե 

ՀՀ կառավարության որոշման նախագծի 

Հայաստանի Հանրապետության և Միջազգային Զարգացման Ընկերակցության միջև 09.03.2007թ. ստորագրված թիվ 4265-AM վարկային համաձայնագրին համապատասխան, Հայաստանի Հանրապետությունում 2007թ. սկսած իրականացվում է դատաիրավական բարեփոխումների երկրորդ ծրագիրը, որով մասնավորապես նախատեսվում է նաև Հայաստանի Հանրապետության Վայոց Ձոր մարզի ընդհանուր իրավասության դատարանի Եղեգնաձոր  քաղաքի նստավայրի նոր շենքի կառուցման աշխատանքների և Հայաստանի Հանրապետության արդարադատության ակադեմիայի շենքային համալիրի կառուցման աշխատանքների իրականացումը։ Ընդ որում, Եղեգնաձորում դատարանը ներկայումս չունի միջազգային չափանիշներին բավարարող շենքային պայմաններ։ Բավարար պայմաններով հագեցված չէ նաև ՀՀ դատական դպրոցը /Դատական Ակադեմիան/, որի գործառույթները ինստիտուցիոնալ բարեփոխումների արդյունքում նախատեսվում է ընդլայնել, որպեսզի նախատեսվի դատավորների թեկնածուների պատրաստման դասընթացների պատշաճ կազմակերպումը, գործող դատավորների և դատական համակարգի աշխատակիցների ուսուցման և վերապատրաստման գործընթացի իրականացումը, ինչպես նաև դատախազների և դատախազության համակարգի աշխատակիցների վերապատրաստման գործընթացի իրականացումը։ 

Վերը նշված նպատակներից ելնելով Համաշխարհային բանկի կողմից մրցութային փաստաթղթերի նախագծերին հավանություն տալուց հետո 2010թ. մարտի 30-ին համապատասխանաբար No JR2/W2/011 և No JR2/W3/001 ծածկագրերով Եղեգնաձոր քաղաքի նստավայրի նոր շենքի և ՀՀ արդարադատության ակադեմիայի շենքի կառուցման աշխատանքների կատարման համար անցկացված մրցույթների արդյունքները Դատաիրավական բարեփոխումներ ծրագրի կառավարման խորհրդի կողմից հավանության են արժանացել «10» ապրիլի 2010 թվականի 85-10 որոշման համապատասխանաբար 3-րդ և 4-րդ կետերով։ Մրցույթների արդյունքները հաստատվել են նաև Համաշխարհային բանկի կողմից։
Նշված մրցույթների իրականացման արդյունքում նշված շենքերը կառուցելու համար հաղթող են ճանաչվել. No JR2/W2/011 պայմանագրի համար «Արարատշին» ԲԲԸ` 408,772,959 ՀՀ դրամ, ներառյալ ավելացված արժեքի հարկը, պայմանագրային արժեքով, իսկ No JR2/W3/001 պայմանագրի համար «Ախուրյանի Կոոպշին» ՍՊԸ` 769,244,851 ՀՀ դրամ, ներառյալ ավելացված արժեքի հարկը, պայմանագրային արժեքով։  

Միաժամանակ համաձայն Հայաստանի Հանրապետության կառավարության 1999 թվականի դեկտեմբերի 22-ի «Օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող վարկային և դրամաշնորհային միջոցների հաշվին ծրագրերի իրականացման միջոցառումների մասինե N 765 որոշման 1-ին կետով հաստատված օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող վարկային և դրամաշնորհային միջոցների հաշվին նախապատրաստվող և իրականացվող ծրագրերի կառավարման խորհուրդների օրինակելի կանոնադրության 23-ին կետի, հաշվի առնելով որ վերը նշված պայմանագրերի արժեքը գերազանցում է 1 միլիոն ԱՄՆ դոլարը, նշված աշխատանքների կատարման պայմանագրերը ենթակա են հաստատման նաև ՀՀ կառավարության կողմից, որպիսի նպատակն ունի սույն որոշման նախագիծը։ Որաշման նախագիծը համաձայնեցվել է նաև Հայաստանի Հանրապետության Նախագահի աշխատակազմի և Հայաստանի Հանրապետության ֆինանսների նախարարի հետ։  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
                                                               ՏԵՂԵԿԱՆՔ

 «ՄԻՋԱԶԳԱՅԻՆ ԶԱՐԳԱՑՄԱՆ ԸՆԿԵՐԱԿՑՈՒԹՅԱՆ ՄԻՋՈՑՆԵՐՈՎ ՖԻՆԱՆՍԱՎՈՐՎՈՂ ԴԱՏԱԻՐԱՎԱԿԱՆ ԲԱՐԵՓՈԽՈՒՄՆԵՐ ԵՐԿՐՈՐԴ ԾՐԱԳՐԻ ՇՐՋԱՆԱԿՆԵՐՈՒՄ  ԻՐԱԿԱՆԱՑՎԱԾ ՄՐՑՈՒՅԹՆԵՐԻ ԱՐԴՅՈՒՆՔՆԵՐԸ  ՀԱՍՏԱՏԵԼՈՒ ՄԱՍԻՆե 

ՀՀ կառավարության նախագծի վերաբերյալ

1. Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում։
2. Նախագծի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի նախատեսվում, քանզի համապատասխան միջոցները Հայաստանի Հանրապետության 2010 թվականի պետական բյուջեում արդեն իսկ նախատեսված են։
3. Նախագծի մշակելիս հաշվի են առնվել հետևյալ իրավական ակտերի պահանջները. 

· Հայաստանի Հանրապետության Նախագահի 2007 թվականի հուլիսի 18-ի «Հայաստանի Հանրապետության կառավարության և նրան ենթակա պետական կառավարման այլ մարմինների գործունեության կազմակերպման կարգը սահմանելու մասին» No ՆՀ-174-Ն հրամանագիր
· Հայաստանի Հանրապետության կառավարության 1999 թվականի դեկտեմբերի 22-ի  «Օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող վարկային և դրամաշնորհային միջոցների հաշվին ծրագրերի իրականացման միջոցառումների մասին» No 765 որոշում։ 

4. ՀՀ կառավարության որաշման նախագիծը մշակվել է Հայաստանի Հանրապետության արդարադատության նախարարությունում։ Նախագիծը մշակված է «Իրավական ակտերի մասին» Հայաստանի Հանրապետության օրենքի պահանջների պահպանմամբ։
5. Նախագիծը համաձայնեցվել է Հայաստանի Հանրապետության Նախագահի աշխատակազմի և Հայաստանի Հանրապետության ֆինանսների նախարարի հետ։ Համապատասխան գրությունները կցվում են։
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ









